QORTI TAL-MAGISTRATI (MALTA)
BHALA QORTI TA’ GUDIKATURA KRIMINALI

MAGSTRAT DR. KEVAN AZZOPARDI B.A., LL.D.

Seduta ta’ I-Awtorita ghas-Sahha u Sigurta fuq il-Post tax-Xoghol

IL-PULIZIJA
\]

Pierre Sladden, Omissis, Omissis

Illum, 26 ta’ Ottubru 2023

I1-Qorti:

Rat li Pierre Sladden ta’ 55 sena, bin Joseph u Spiridiona nee’ Grech,
imwieled Attard nhar it-8 ta’ Ottubru 1967, residenti 169, Triq il-Knisja,
Xghajra, u detentur tal-karta ta’ l-identita bin-numru 470767M:

1. Fuq talba ta’ 1-Awtorita ghas-Sahha u s-Sigurta fuq il-Post tax-
Xoghol ged tigu akkuzati lkoll fil-kapacita taghkom personali u/jew
bhala diretturi ta RedMAp Projects Limited u persuni li thaddmu talli
fis-sit sitwat f* Sunrise 2, Triq Olaf Gollcher kantuniera ma triq it-
Torri, Swatar nhar il-25 ta’ Ottubru u/jew fil gimghat u/jew fix-xhur
ta’ qabel inqastu milli tharsu is-sahha u sigurta tal-impjegati, kif

ukoll tal-persuni kollha li jistghu jigu affettwati bix-xoghol, li jkun

ged isir u dan billi nqastu milli tiehdu l-passi necessarji kollha sabiex
jigi evitat dannu fiziku, korriment jew mewt fuq il-post tax-xoghol u

dan ai termini ta’ artikoli 6(1)(2) ta’ Att 27/2000 Kap 424.

. Akkuzati wkoll talli fl-istess zminijiet, lok u cirkostanzi bhala
persuni li thaddmu nqastu 1i taraw li x-xoghol fl-gholi jkun ippjanat
sew u tiehdu mizuri xierqa u suffi¢jenti biex tipprevjeni waqghat
minn distanzi li jistghu jikkawzaw dannu personali. Nqgastu li taraw
li x-xoghol fil-gholi jitwettaq biss b'taghmir xieraq jew li jintuzaw
mezzi kollettivi ta' protezzjoni bhall-bennieni, pjattaformi jew xbieki
ta' sigurta. Fejn bennieni huma uzati dawn ghandhom ikunu solidi,
gholjin bizzejjed u jkollhom almenu zokklu, poggaman principali u
poggaman intermedju jew alternattiva ekwivalenti. Nqastu li taraw
li Iqugh protettiv, barrieri jew forma ohra ta' protezzjoni ghandu jigu
mwahhla madwar garigori, turgien, xiftijiet, gallariji, it-truf, fethiet
u f'xi ogsma ohra kollha fejn kull persuna tista' taqa’ distanza li tista'
tikkawza hsara personali jew li jagghu gewwa xi likwidu jew
materjal li jinvolvu riskji mill-gharqa jew korriment serju. Inqastu li
taraw l-ilqugh protettiv barrieri jew forma ohra ta' protezzjoni
ghandhom ikunu ta' kostruzzjoni tajba, materjal tajjeb u sod, ta' gholi
adegwat, u ta' sahha adegwata ghall-iskop 1i huma uzati u dan ai
termini ta' Art. 5.1, 5.2, 5.2, 5.4, 5.5 (Skeda IV Sezz. II Parti B) ta’
A.L. 88/2018.

. Akkuzati ukoll talli fl-istess zminijiet, lok u ¢irkustanzi nqastu li
taghmlu, jew li tizguraw li ssir evalwazzjoni xierqa, suffi¢jenti u
sistematika tal-perikli ghas-sahha u s-sigurta kollha 1i jistghu jkunu
prezenti fuq il-post tax-xoghol u r-riskji li jirrizultaw li jikkonc¢ernaw
l-aspetti kollha tal-attivita tax-xoghol. Dawn l-evalwazzjonijiet
ghandhom jikkunsidraw ir-riskji ghas-sahha u s-sigurta tal-haddiema
u tal-persuni li jahdmu ghal rashom li ghalihom ikunu esposti waqt
ix-xoghol, inkluz dawk li jzuru l-post tax-xoghol liema riskji
jirrizultaw mix-xoghol imwettaq, jew in konnessjoni mieghu, jew
mit-tmexxija tal-impriza u dan ai termini tal-artikolu 10(1) ta’ A.L.

36/03 (S.L. 424.18).

4. Akkuzati wkoll talli fl-istess zminijiet, lok u ¢irkostanzi fil-kapacita
taghkom ta' persuni li thaddmu inqastu milli tizguraw li kull taghmir
protettiv personali jkun ihares id-dispozizzjonijiet specifikata fi
Skeda 2 ta' 1-Ordni u tizguraw li fejn hemm il-prezenza ta' aktar minn
riskju wiehed tehtieg li haddiem jilbes fl-istess hin aktar minn oggett
wiched ta' taghmir protettiv personali, dak I-apparat ikun
kumpatibbli u li jibqga jkun effettiv kontra r-riskju jew riskji involuti.
Inqastu wkoll 1i tistabbilixxi 1-kundizzjonijiet ta’ uzu ta' taghmir
protettiv personali, b'mod partikolari ghal kemm hin ghandu
jintlibes, skond il-bazi tas-serjeta tar-riskju, il-frekwenza ta' kemm
bniedem ikun espost ghar-riskju, il-karatteristi¢i tal-post tax-xoghol
ta' kull haddiem u l-operazzjoni tat-taghmir protettiv personali u
tizgura wkoll 1i jekk ic-Cirkostanzi jehtiegu li taghmir protettiv
personali jintlibes minn aktar minn persuna wahda tiehu l-mizuri
kollha xierga sabiex tizgura li dan 1-uzu ma johloq ebda problema ta'
sahha jew ingene ghal utenti differenti. Inqastu li tizguraw li dan it-
taghmir jinghata minghajr ebda hlas minn min ihaddem u tizguraw
li dan it-taghmir ikun jiffunzjona tajjeb u jkun fkundizzjoni igenika
tajba permezz tal-manutenzjoni, it-tiswija u t-tibdil ta’ bicciet
mehtiega. Nqastu li taraw 1i gqabel haddiem juza taghmir protettiv
personali tavzawh dwar ir-riskji 1i t-taghmir ikun qed iharsu
kontrihom. Naqqastu wkoll 1i tizguraw li jigi kkonsultat ir-
Rapprezentant tas-Sahha u s-Sigurta tal-Haddiema u dan ai termini
ta' l-artikoli 4, 5, 6, 7, 8, 10(1)(2), 11 u 17 ta’ I-A.L. 121/03 S.L.
42421

5. Akkuzati ukoll talli fl-istess zminijiet, lok u ¢irkostanzi bhala persuni
11 thaddmu nqgastu milli tobdu ordni ta’ uffi¢jal, ordni moghtija bil-
miktub li ggib id-data tad-25 ta’® Ottubru 2022, biex
tissalvargwardjaw s-sahha u s-sigurta’ fuq il-post tax-xoghol u dan

ai termini tal-artikolu 17(1) tal-Att XXVII/2000.

Rat illi hekk ma jirrizulta mil-verbal tas-seduta tal-lum 26 ta’ Ottubru 2023

kienu hargu akkuzi relatali ma dawn il-fatti kontra tlett persuni li jinkludu 1-

imputat, izda l-imputazzjonijiet kontra z-zewg imputati l-ohra gew irtirati

gabel inqraw l-istess akkuzi.

Rat ukoll illi wara li nqraw l-akkuzi bil-gurament mill-uffi¢jal prosekutur, 1-
imputat ammetta l-akkuzi migjuba fil-konfront tieghu, u wara li din il-Qorti
spjegat lill-imputat il-portata tal-ammissjoni tieghu u taghtu z-zmien biex
jirrikonsidra l-ammissjoni u jikkonsulta mal-avukat tieghu, huwa ikkonferma

l-ammissjoni tieghu.

Ikkunsidrat

Fl-isfond ta’ 1-ammissjoni volontarja u nkondizzjonata tal-imputat, il-Qorti
ma ghandhiex triq ohra salv li ssib lill-imputat hati ta’ l-imputazzjonijiet

migjuba fil-konfront tieghu.
Semghat it-trattazzjoni tal-avukati difensuri dwar il-piena.

L-avukat difensur in suc¢int kien tal-fehma li fi¢c-¢irkostanzi, ghal-diversi
ragunijiet, il-piena nflitta tkun fil-minimu taghha u i kellu japplika I-artikolu
17 tal-Kapitolu 9 tal-Ligijiet ta’ Malta.

[I-Qorti  ikkunsidrat l-ammissjoni bikrija tal-imputat 1i assuma r-
responsabbilta kollha ta’ 1-akkadut. I1-Qorti fil-fatt hadet konjizzjoni ta’ tali
ammissjoni bikrija ghal fini ta’ piena. Madanakollu il-Qoti ma tistax tinjora
l-gravita tal-imputazzjonijiet fil-konfront ta’ l-imputat bhala persuna li
thaddem u i trid tassigura s-sahha u s-sigurta fuq il-post tax-xoghol ghal kull
min jista jkun prezenti fuq dana l-post tax-xoghol, ovvjament imma mhux
biss il-haddiema. Bl-istess mod ma tistax tinjora I’fatt li l-awtorita moghtija
lill-Uffi¢jali tal-Awtorita ghas-Sahha u s-Sigurta fuq il-Post tax-Xoghol
m’ghandiex tigi mminata, u meta dawn jaghtu l-ordnijiet, tali ordnijiet

ghandhom jigu rispettati.

Decide

Ghal dawn il-motivi, 1-Qorti wara li rat l-artikoli 2, 6(1)(2), u 17(1) tal-
Kapitolu 424 tal-Ligijiet ta’ Malta, kif ukoll ir-regolament 2, 10 u l-paragrafi
5.1,5.2,5.3, 5.4, 5.5 tal-Iskeda 1V, Sezzjoni II, Parti B tal-Ligi Sussidjarja
424.36 tal-Ligijiet ta’ Malta, l-artikoli 6(2) tal-Ligi Sussidjarja 424.18, u 1-
artikoli 2, 4, 5, 6, 7, 8, 10(1)(2), 11 u 17 tal-Ligi Sussidjarja 424.21, il-Qorti
fuq ammissjoni tal-imputat lill-Pierre Sladden detentur tal-karta tal-identita’
470767(M) issibu hati tal-imputazzjonijiet migjuba fil-konfront tieghu, u
b’assorbiment tal-piena tat-tieni sal-hames akkuza fl-ewwel akkuza skont 1-
artikolu 17(f) tal-Kapitolu 9 tal-Ligijiet ta’ Malta, tikkundannah ghal-piena
ta’ multa ta’ sebat elef u hames mitt ewro (€7,500) (rapprezentanti elfejn u
hames mitt Ewro (€2,500) ghal ewwel imputazzjoni u nofs l-ammont ta’
elfejn u hames mitt ewro (€2,500) ghat-tieni sal-hames akkuza, cio¢ elf mitejn

u hamsin ewro (€1,250) ghal kull akkuza mit-tieni sal-hames akkuza).

Dr Kevan Azzopardi

Magistrat

Deputat Registratur

Josanne Gauci

< Sentenza Finali >

TMIEM

